
HEADLINES (MORNING)

1. Mizoram larsap General Vijay Kumar Singh chuan dan kengkawhtu, ram
venhim hna thawktu, doctor, nurse leh nitin mamawh phuhru tura duty zawng
zawngte zahna chibai a buk.

2. Sairang leh Guwahati inkar a rel tlan hun chu tihdanglam a ni.

3. Central YMA President R. Lalngheta chuan YMA member zawng zawngte
leh Zoram mipui te leh Mizoram pawna Mizo zawng zawngte Krismas chibai
a buk.

4. Prime Minister Narendra Modi chuan nimin khan kum 11 kalta atang khan
sorkar chuan mipuite thatna turin nasa takin hma a la tih a sawi.

B>
GUV CHRISTMAS MESSAGE

Mizoram larsap General Dr Vijay Kumar chuan dan kengkawhtu, ram venhim
hna thawktu, doctor, nurse leh nitin mamawh phuhru tura duty zawng zawngte zahna
chibai a buk.

Krismas puala thuchah a sawiah Larsap chuan, In chhung lumah chhungte
kianga hunpui hmang ve thei lo, midangte tana rawngbawlna hna thawk mek - dan
kengkawhtu, ram venhim hna thawktu, doctor, nurse leh nitin mamawh phuhru tura
duty zawng zawngte zahna chibai a buk tih sawiin, Mizoram chu ram mawi tak
remna leh muanna awmna hmun ni zel thei se tiin Larsap chuan a sawi bawk a ni.

Larsap chuan Kum thar lo awm turah pawh Mizoram mipuite duhsakna a hlan
a. Kumthar 2026 hi mitin tan hmasawn kum ni se, hun remchang tha tak lo langin,
loneitute leh hnathawktute'n thlawpna hmu se, kohhran leh pawl hrang hrangten
khawngaihna leh lainatnain kaihruai se a ti bawk.

<3>3



Regional News Unit AIR Aizawl Friday, December 26, 2025

TRAIN TIMINGS
Sairang leh Guwahati inkar a rel tlan hun chu tihdanglam a ni.

Sairang leh Guwahati inkar rel tlan hun tihdanglam hi nakum January ni 1
atanga hman tan tur a ni a. Rel chhuah hun leh thlen hun hi ruahman ang chuan
Sairang atangin zing dar 6-ah a chhuak tawh ang a, Guwahati chu zan dar 7 leh a
chanve-ah a thleng ang. Chutiang bawkin Guwahati atangin Sairang panin zing dar
6-ah a chhuak ang a, tlai lam dar 7 leh a chanve-ah Sairang a thleng dawn a ni. Hemi
hma November ni 24 khan Chief Minister Pu Lalduhoma chuan Railway Minister Pu
Ashwini Vaishnaw nena Delhi-a an inkawmna-ah rel kal hun chungchang hi an sawi
dun a. Hemi ni veka sorkar thuchhuahin a sawi danin Sairang atanga Guwahati
thleng rel kal mek chu passenger-te awlsam zawkna turin Guwahati hi zing dar 4:30
a thleng thla hman tura a kal hun siamrem Chief Minister hian a rawt a. Railway
Minister rawtna hi a lo pawm ni a tarlan a ni.

Northeast Frontier Railway (NFR) thupuangtu, chief public relations officer
Kapinjal Kishore Sharma chuan rel tlan hun tihdanglam a nih thu hi Akashvani
Aizawl News a hrilh a. Rel tlan hun siamtharah hian Vistadome coach dah belh a nih
thu a sawi bawk a. Vistadome coach hi a tukverh darthlalang lian tak leh a chung
darthlalang bawk, rel a zinte tana khaw thlirna nuam leh remchang tak a ni a. Air
condition a nih bakah LED light hmanga a chhung tihen, thutna pawh duh ang thala
tihvir theih a ni. Hetiang coach hi Mumbai leh Goa inkarah te Kalka leh Shimla
inkarah te an dah thin a ni.

>
CYMA PRESIDENT MESSAGE

Central YMA President R. Lalngheta chuan YMA member zawng zawngte
leh Zoram mipui te leh Mizoram pawna Mizo zawng zawngte Krismas chibai a buk
a.

CYMA President chuan kumin Krismas-ah hian YMA te'n an lo tih thin danin
tanpui ngaite tanpui a, miharsa te dawm kanga, mutbu sin lum tur nei lo an awm em
tih te chik taka mahni huamchhungah enfiah turin a ngen a. Tun Krismas vuakvetah
home hrang hrangah mi tam tak an awm a, chungte chu CYMA chuan a theih ang
angin tanpuina a hlan mek a ti a, damlo mangang harsate pawh theih ang angin
CYMA chuan a kan mek bawk niin a sawi. Chutiang chuan hmun hrang hrang-a
Sub-headquarters-te, group-te leh branch-te pawhin an tih mek a nih lai hian uluk leh
zuala chhuanchhamte an awm em tih chik a, en a, tanpui ngaite tanpui turin YMA
nihna anga che chhuak zel turin a sawm a ni.

Pu R. Lalngheta chuan YMA Member zawng zawngte chu he hunpui hi
khawvel hlimhlawp zawng ringawta hmang lova, thenawmte, unaute tanpui ngai
tanpuina hun atan te, midangte tana malsawmna ni theuh thei turin mitinte a sawm a.
He hunpui a lo thlen hian thalai tam takte’n sual tih na’nte, nawmchen duh luat
avanga midangte tana hnawksaka awm te a hlauhawm a, midangte tana harsatna
thlentu ni lova, midangte tana malsawmna ni vek turin duhsakna a hlan a ni.

CHRISTMAS FEAST



Regional News Unit AIR Aizawl Friday, December 26, 2025

Krismas lawmna ruai chu vawiin tlai hian Mizorama kohhran tam zawk chuan
an theh dawn a, tukin atang hian Fatu Hnatlang an che chhuak a ni.

Kohhran thenkhat chua fatu tur hming an ruat chhuak a, chung an ruat
chhuahte chuan Kohhran mipui ei tur ruai an butsaih thin. Kohhran thenkhat erawhin
fatu tur an ruat hran lem lo a, a thei apiang hnatlangin an thawk chhuak thin mai
bawk.

Kohhran lian deuhte chuan an huam chhunga damdawi in leh Home hrang
hrang te Krismas ruai an buatsaih kep thin a, damlo leh nitin hna thawh ngaite
pawhin ruai an theh ve theih phah thin a, kuminah pawh kohhran hrang hrangin
hetiang hian an ti leh dawn a ni.

Krimas lawmna ruai hi Kohhran thenkhat chuan nimin December ni 25 khan
an theh tawh a, vawiin hi a nawn nana hmang tur pawh an awm. Kohhran lian leh
tam ber erawhin vawiin hi ruai thehna hun atan an hmang dawn a ni.

AIR NEWS ON SOCIAL MEDIA

Chanchinthar hi Akashvani Aizawl atanga puan a ni a. AIR News Aizawl
Youtube Channel, All India Radio News Aizawl Facebook page Ieh
newsonair.gov.in ah te chanchinthar hi ngaihthlak leh chhiar theih a dah a ni.

Vawiin chawhnu dar 2 leh a chanve-ah Chanchinthar puan leh a ni ang.

CHRISTMAS

Krismas leh Urlawk chu Aizawl khawpui-ah buaina leh harsatna lian tham
awm lovin boruak muanawm tak hnuaiah hlim taka lawm a ni.

Aizawl district SP Pu Zosangliana'n Akashvani Aizawl News a hrilh danin
Urlawk zankhua-in buaina chhuak report a awm lova. Boruak muanawm tak hnuai-
ah Krismas Urlawk zan lawmna hun hman a ni. Police-te hian Aizawl khawpui hi
Zone 4-ah thenin Officer 2 zelin bial khat an vil a, SDPO pahnihin an bial, chhim
lam leh hmar lam an vil bawk a. Chu chu SP-in a vai-in a vil leh a. Hei bakah hian
veng tinah buaina chhuak thei vengin khawtlang hruaitu leh tlawmngaite an duty
zankhua bawk a ni. SP chuan nizanah hian halpuah leh halmawi hal report a awm
loh thu a sawi bawk. Police te hi lirthei hmanga khawpui fang (mobile patrolling) an
awm rualin ke a kal a, an bial chhung fang kual (foot patrolling) an awm bawk a
tlaivarin an duty a ni.

Police report hriat theih chinah Bawngkawn Police Station-ah mipa 10 zet an
man chu tantir an ni a. An zinga mi 6-te chu zurui khawlaia insual buai an ni a, mi 4
te chu khawlai a zu ruith vanga man an ni. Aizawl Police Station-ah mi 2 man an
kawl a, rukruk vanga man ve ve an ni a. Aizawl khawpui chhunga Police station
dangah tang an awm lo ni a hriat a ni.

Aizawl ang bawk hian Mizorama district hrang hrangah pawh boruak a
nuamin a muanawm hle a, buaina leh harsatna lian tham tak a thlen hriat a ni lo a,
mipuite chu Krismas lawmna ruai theh turin an inbuatsaih mek a ni.

<>

PM

Prime Minister Narendra Modi chuan nimin khan kum 11 kalta atang khan
sorkar chuan mipuite thatna turin nasa takin hma a la tih a sawi. Hemi bakah hian a
sorkar chuan scheme hrang hrang te chu inthliarna awm lovin a pe a, chu chu
rorelna dik leh secularism dik tak a ni, a t1 bawk.

Prime Minister hian Prime Minister hlui Bharat Ratna Atal Bihari Vajpayee
pian champha vawi 101-na puala Lucknow-a vantlang kawngzawhah thu a sawi a,
Lucknow-ah Rashtra Prerna Sthal a hawng bawk a, he hmun hi India in zalenna a
sual chhuah laia hma hruaitute chawimawi nana din a ni.Vantlang hmaa thuchah a
sawinaah hian Prime Minister chuan sorkar scheme mi zawng zawng ban phaka
awm tira, a tam zawk in an hman theih chu a sorkar thupui (motto) a nih thu leh
tunah chuan mi rethei nuai tam takin hlawkna an hmu mek a ni, a ti.

Bharat Ratna Atal Bihari Vajpayee a hriatrengna hun hmanah hian Prime
Minister chuan hmalakna tam tak sorkarin a neith thu sawiin, hei hian ram
hmasawnna dinhmun a tidanglam a ni, a ti. A bik takin Pradhanmantri Gram Sadak
Yojana hmalakna chu sawiin, kum 2000 hnuah he scheme hnuaiah hian km nuai 8
chuang siam a ni a, chung zinga km nuai 4 chu kum 11 kalta chhung chauh khan
siam a nih thu a sawi.

